
A.L. 26 tal-2015

ATT DWAR IL-PROVISTI U S-SERVIZZI
(KAP. 117)

Regolamenti tal-2015 dwar il-Kunsill Konsultattiv
dwar l-Agrikoltura

BIS-SAĦĦA tas-setgħat mogħtija bl-artikolu 3 tal-Att dwar il-
Provvisti u s-Servizzi, il-Ministru għall-Ekonomija, Investiment u
Intrapriżi Żgħar, wara konsultazzjoni mal-Ministru għall-Iżvillup
Sostenibbli, l-Ambjent u Tibdil fil-Klima, għamel dawn ir-
regolamenti li ġejjin:-

Titolu.1. It-titolu ta’ dawn ir-regolamenti hu r-Regolamenti tal-2015
dwar il-Kunsill Konsultattiv dwar l-Agrikoltura. 

Tifsir.2. F’dawn ir-regolamenti, sakemm ir-rabta tal-kliem ma
teħtieġx xort’oħra - 

L.S.146.03"Aġenzija ta’ Pagamenti" tfisser l-entità stabbilita taħt ir-
Regolamenti dwar l-Aġenzija ta’ Pagamenti u r-Regolament tal-
Kunsill Ewropew (KE) Nru. 1290/2005.

"Chairperson" tfisser iċ-Chairperson tal-Kunsill Konsultattiv
dwar l-Agrikoltura, u tinkludi, fiċ-ċirkostanzi msemmija fir-
regolament 4(6), id-Deputy Chairperson jew kwalunkwe persuna
appuntata sabiex taġixxi bħala Chairperson; 

"Kumitat dwar il-Kultivazzjoni tal-Uċuħ tar-Raba’" tfisser il-
kumitat stabbilit skont ir-regolament 6; 

"Kumitat dwar is-Settur tat-Trobbija tal-Bhejjem" tfisser il-
kumitat stabbilit skont ir-regolament 7; 

"Kunsill" jfisser il-Kunsill Konsultattiv dwar l-Agrikoltura
stabbilit skont ir-regolament 4; 

"Ministru" tfisser il-Ministru responsabbli għall-Agrikoltura.

Twaqqif tal-
Kunsill.

3. Qiegħed hawnhekk jitwaqqaf il-Kunsill Konstultattiv dwar
l-Agrikoltura bħala korp konsultattiv sabiex jservi ta’ forum għall-
konsultazzjoni u djalogu bejn ir-rappreżentanti tas-setturi varji tal-
agrikoltura u l-Gvern, u huwa mqabbad sabiex jagħti pariri lill-Gvern
permezz tal-Ministru, fuq ħwejjeġ li għandhom x’jaqsmu ma’:

(a) agrikoltura, ortikoltura, florikultura u vitikultura; u

(b) trobbija u tkabbir tal-bhejjem; u

Suppliment tal-Gazzetta tal-Gvern ta’ Malta, Nru. 19,373, 23 ta’ Jannar, 2015
Taqsima B

–––––––––––––––––––––––––––––––––––––––––––––––––––––––––––––––––––



B  226

VERŻJONI ELETTRONIKA

B 226

(ċ)  tkabbir tan-naħal; u

(d) l-ipproċessar ta’ prodotti agrikoli; u

(e) it-twaqqif u l-implementazzjoni ta’ politika dwar
agrikoltura sostenibbli.

Kompożizzjoni 
tal-Kunsill.

4. (1) Il-Kunsill għandu jkun magħmul mill-membri li
ġejjin:

(a) Chairperson;

(b) sitt rappreżentanti tal-Gvern, nominati u appuntati
kif ġej:

(i) persuna li tirrappreżenta lill-Uffiċċju tas-
Segretarju Permanenti fi ħdan il-Ministeru responsabbli
għall-agrikoltura; u

(ii) persuna li tirrappreżenta lid-Direttorat tal-
Agrikoltura fi ħdan il-Ministeru responsabbli għall-
agrikoltura; u

(iii) persuna li tirrappreżenta lid-Direttorat għas-
Saħħa tal-Pjanti fi ħdan il-Ministeru responsabbli għall-
agrikoltura; u

(iv) persuna li tirrappreżenta d-Direttorat għad-
Diversifikazzjoni u l-Kompetittività fi ħdan il-Ministeru
responsabbli għall-agrikoltura; u

(v) persuna li tirrappreżenta d-Direttorat għas-
Servizzi Veterinarji fi ħdan il-Ministeru responsabbli
għall-agrikoltura; u

(vi) persuna li tirrappreżenta lill-Aġenzija ta’
Pagamenti fi ħdan il-Ministeru responsabbli għall-
agrikoltura;

(ċ) seba’ persuni, kull waħda minnhom bi kwalitajiet
professjonali jew tekniċi u, jew b’għarfien u esperjenza fi
ħwejjeġ li għandhom x’jaqsmu mal-agrikoltura, maħtura kif ġej:

(i) persuna b’għarfien fl-ekonomija agrarja jew
espert fil-qasam tal-kummerċ agrikolu;

(ii) persuna esperta fl-agricultural marketing;

(iii) żewġ rappreżentanti tas-settur tal-agro-
industrija;

(iv) persuna li għandha għarfien dwar in-

nutriment tal-bhejjem;

(v) agronomista; u

(vi) xjentist tal-ħamrija;

(d) iċ-Chairperson tal-Kumitat dwar il-Kultivazzjoni
tal-Uċuħ tar-Raba’ ex officio; u

(e) iċ-Chairperson tal-Kumitat dwar is-Settur tat-
Trobbija tal-Bhejjem ex officio.

(2) Għall kull wieħed mill-membri maħtura skont is-
subregolament (1)(b) sa (e), it-tnejn inklużi, għandu jkun hemm l-
istess numru ta’ membri sostituti li jirrappreżentaw dawk l-istess
rappreżentanti tal-Gvern, Ministeru, Direttorati, esperti jew kumitati
u li jkollhom id-dritt li jkunu preżenti għal-laqgħat fl-assenza tal-
membri maħtura. 

(3) Il-membri tal-Kunsill jibqgħu fil-kariga għal perjodu ta’
tliet snin u jkunu eliġibbli li jerġgħu jiġu maħtura għal terminu ieħor
jew termini oħra, iżda membru tal-Kunsill maħtur taħt is-
subregolament (1)(b) u (ċ) m’għandux jokkupa l-kariga għal perjodu
ta’ aktar minn tlett termini konsekuttivi. 

(4) Membri tal-Kunsill jew kumitati li jkunu assenti għal tlett
laqgħat konsekuttivi mingħajr raġuni valida u mingħajr ma jingħata
avviż tar-raġunijiet għal din l-assenza bil-miktub lic-Chairperson tal-
Kunsill jew kumitati qabel jew kemm jista’ jkun malajr wara l-laqgħa
għandhom jiġu dikjarati mill-Kunsill jew kumitati bħala li jkunu
rriżenjaw:

Iżda l-Ministru. wara konsultazzjoni maċ-Chairperson tal-
Kunsill jew kumitat, skond il-każ, jista’ jtemm il-ħatra ta’ membru
tal-Kunsill jew kumitati f’kaz ta’ imġieba ħażina, inkapaċità ppruvata
li jaqdi dmirijiet ta' dik il-kariga, jew f'kaz li membru jinħatar taħt is-
subregolamenti (1)(b) sa (e), it-tnejn inklużi, jieqaf jokkupa l-kariga
qabel l-iskadenza tat-terminu tal-ħatra.

(5) Il-Ministru jista’ jinnomina wieħed mill-membri tal-
Kunsill bħala Viċi Chairperson u l-membru hekk nominat għandu
jwettaq is-setgħat u l-funzjonijiet kollha taċ-Chairperson f’każ ta’
assenza taċ-Chairperson jew inabilità li jaġixxi bħala Chairperson,
jew f’każ ta’ vakanza fil-ħatra ta’ Chairperson.

Minkejja d-disposizzjonijiet ta’ dan ir-regolament, il-
Ministru jista’ jaħtar persuna oħra bħala Chairperson, f’kull waħda
miċ-ċirkostanzi msemmija f’dan is-subregolament.

(6) F’każijiet li membru tal-Kunsill jirreżenja jew il-kariga ta’

membru tal-Kunsill tkun mod ieħor vakanti jew jekk membru għal
kwalunkwe raġuni ma jistax jaqdi d-dmirijiet tal-kariga, il-Ministru
jista’ jinnomina persuna li tikkwalifika għall-ħatra bħala membru
temporanju tal-Kunsill, u kull persuna hekk nominata għandha, bla
ħsara għad-dispożizzjonijiet ta’ dan ir-regolament, tieqaf tokkupa l-
kariga temporanja hekk kif persuna tinħatar sabiex timla l-vakanza
jew, skont ma jista’ jkun il-każ, meta l-membru li ma kienx kapaċi
jaqdi l-funzjonijiet tal-kariga tiegħu jerġa’ jibda’ jwettaq dawk il-
funzjonijiet.

(7) Il-Kunsill jista’ jaġixxi u jaqdi l-funzjonijiet tiegħu
minkejja kull assenza jew vakanza fost il-membri tal-Kunsill,
sakemm ikun hemm quorum preżenti għal-laqgħa ta’ mhux anqas
minn tmien membri tal-Kunsill.

(8) Fl-eżekuzzjoni tal-funzjonijiet tiegħu jew fid-
deliberazzjonijiet fuq każijiet jew ħwejjeġ speċifiċi, il-Kunsill jista’
jeħtieġ l-intervent ta’ persuni li jaħdmu fis-servizz pubbliku u, jew
f’entitajiet pubbliċi. Il-Kunsill jista’ wkoll jeħtieġ l-parir espert, jew
kollaborazzjoni ta’ terzi, kif jidhirlu xieraq.

(9) Il-Kunsill għandu jiġi kkonsultat mill-Ministru meta jsiru
regolamenti taħt l-Att dwar ir-regolamentazzjoni tal-proċeduri li l-
Kunsill għandu jadotta, inkluż iżda mhux limitat għall-proċeduri
dwar kif jimtlew vakanzi każwali, telf ta’ mandat u sostituzzjoni ta’
membri.

(10) Il-Kunsill għandu jaħtar Segretarju biex iżomm minuti u
record tal-laqgħat u tad-deċiżjonijiet tiegħu.

(11) Id-disposizzjonijiet ta' dan ir-regolament għandhom
japplikaw mutatis mutandis għal kumitati mwaqqfa taħt dawn ir-
regolamenti.

Funzjonijiet tal-
Kunsill.

5. (1) Il-Kunsill għandu jkun korp konsultattiv u jagħti
pariri, bil-funzjonijiet li ġejjin:

(a) jippromwovi l-parteċipazzjoni, id-djalogu soċjali u
l-konsensus bejn il-partijiet interessati fuq ħwejjeġ li għandhom
x’jaqsmu mal-iżvilupp sostenibbli tal-agrikoltura u tas-settur
tat-trobbija u ż-żamma tal-bhejjem;

(b) itejjeb u jkabbar il-komunikazzjoni bejn il-partijiet
interessati fis-setturi tal-agrikoltura u tat-trobbija u ż-żamma
tal-bhejjem u l-Gvern;

(ċ) jidentifika kwistjonijiet li jaffetwaw lill-partijiet
interessati fis-settur agrikolu u sabiex jipproponi lill-Gvern
strateġiji sabiex jindirizzhom;

(d) jipproponi proġetti sostenibbli u vijabbli għall-
implimentazzjoni tal-oġġettivi tal-politika tal-Gvern fis-setturi
tal-agrikoltura u t-trobbija u ż-żamma tal-bhejjem u jagħti
rakkomandazzjonijiet dwar miżuri li jiffaċilitaw il-kisbiet tal-
għanijiet; 

(e) fuq talba tal-Gvern ifassal, jeżamina u
jirrakkomanda proposti leġislattivi li għandhom x’jaqsmu mal-
objettivi tal-Kunsill;

(f) fuq talba tal-Ministru, jagħti rakkomandazzjonijiet
u jissottometti opinjonijiet dwar kull ħaġa oħra li għandha
x’taqsam mal-funzjonijiet tal-Ministeru responsabbli għall-
agrikoltura;

(g) jagħti rakomandazzjonijiet lill-Gvern dwar politika
li għandha x’taqsam mas-setturi tal-agrikoltura u tal-iżvilupp
rurali; u

(h) jaqdi kull funzjoni oħra kif assenjata lilu mill-
Ministru taħt id-disposizzjonijiet ta’ dawn ir-regolamenti jew
ta’ xi liġi oħra.

(2) Mingħajr ħsara għad-dispożizzjonijiet tas-subregolament
(1), fit-twettiq tal-għanijiet u tal-funzjonijiet tiegħu, il-Kunsill għandu
jaġixxi fuq perspettiva u strateġija nazzjonali. 

Kumitat dwar il-
Kultivazzjoni 
tal-Uċuħ tar-
Raba’.

6. (1) Qiegħed hawnhekk jitwaqqaf il-Kumitat dwar il-
Kultivazzjoni tal-Uċuħ tar-Raba’ li għandu jirrappreżenta s-settur tal-
kultivazzjoni tal-uċuħ tar-raba u jiddiskuti kwistjonijiet, jagħti
rakkomandazzjonijiet u jagħti pariri sabiex jippromwovi titjib fis-
settur tal-kultivazzjoni tal-uċuħ tar-raba’, u l-Kumitat dwar il-
Kultivazzjoni tal-Uċuħ tar-Raba’ jista’ wkoll jiġi kkonsultat mill-
Kunsill dwar ħwejjeġ jew kwistjonijiet fis-settur li l-Kunsill jista’,
fid-diskrezzjoni tiegħu, jirreferi lill-Kumitat.

(2) Il-membri tal-Kumitat dwar il-Kultivazzjoni tal-Uċuħ tar-
Raba’ għandhom jiġu maħtura mill-Ministru għal perjodu ta’ tliet
snin.

(3) Il-Kumitat dwar il-Kultivazzjoni tal-Uċuħ tar-Raba’
għandu jkun kompost minn disa’ membri li jirrappreżentaw
koperattivi, organi rappreżentattivi tal-produtturi fis-settur agrikolu u
persuni involuti fis-setturi jew attivitajiet agrikoli li ġejjin:

(a) raba bagħli; u

(b) serer; u

(ċ) raba saqwi; u 

(d) jipproponi proġetti sostenibbli u vijabbli għall-
implimentazzjoni tal-oġġettivi tal-politika tal-Gvern fis-setturi
tal-agrikoltura u t-trobbija u ż-żamma tal-bhejjem u jagħti
rakkomandazzjonijiet dwar miżuri li jiffaċilitaw il-kisbiet tal-
għanijiet; 

(e) fuq talba tal-Gvern ifassal, jeżamina u
jirrakkomanda proposti leġislattivi li għandhom x’jaqsmu mal-
objettivi tal-Kunsill;

(f) fuq talba tal-Ministru, jagħti rakkomandazzjonijiet
u jissottometti opinjonijiet dwar kull ħaġa oħra li għandha
x’taqsam mal-funzjonijiet tal-Ministeru responsabbli għall-
agrikoltura;

(g) jagħti rakomandazzjonijiet lill-Gvern dwar politika
li għandha x’taqsam mas-setturi tal-agrikoltura u tal-iżvilupp
rurali; u

(h) jaqdi kull funzjoni oħra kif assenjata lilu mill-
Ministru taħt id-disposizzjonijiet ta’ dawn ir-regolamenti jew
ta’ xi liġi oħra.

(2) Mingħajr ħsara għad-dispożizzjonijiet tas-subregolament
(1), fit-twettiq tal-għanijiet u tal-funzjonijiet tiegħu, il-Kunsill għandu
jaġixxi fuq perspettiva u strateġija nazzjonali. 

Kumitat dwar il-
Kultivazzjoni 
tal-Uċuħ tar-
Raba’.

6. (1) Qiegħed hawnhekk jitwaqqaf il-Kumitat dwar il-
Kultivazzjoni tal-Uċuħ tar-Raba’ li għandu jirrappreżenta s-settur tal-
kultivazzjoni tal-uċuħ tar-raba u jiddiskuti kwistjonijiet, jagħti
rakkomandazzjonijiet u jagħti pariri sabiex jippromwovi titjib fis-
settur tal-kultivazzjoni tal-uċuħ tar-raba’, u l-Kumitat dwar il-
Kultivazzjoni tal-Uċuħ tar-Raba’ jista’ wkoll jiġi kkonsultat mill-
Kunsill dwar ħwejjeġ jew kwistjonijiet fis-settur li l-Kunsill jista’,
fid-diskrezzjoni tiegħu, jirreferi lill-Kumitat.

(2) Il-membri tal-Kumitat dwar il-Kultivazzjoni tal-Uċuħ tar-
Raba’ għandhom jiġu maħtura mill-Ministru għal perjodu ta’ tliet
snin.

(3) Il-Kumitat dwar il-Kultivazzjoni tal-Uċuħ tar-Raba’
għandu jkun kompost minn disa’ membri li jirrappreżentaw
koperattivi, organi rappreżentattivi tal-produtturi fis-settur agrikolu u
persuni involuti fis-setturi jew attivitajiet agrikoli li ġejjin:

(a) raba bagħli; u

(b) serer; u

(ċ) raba saqwi; u 

(d) produzzjoni ta’ frott; u

(e) produzzjoni ta’ żebbuġ; u

(f) vitikultura; u

(g) florikultura; u 

(h) biedja organika; u

(i) bidwi taħt l-erbgħin sena.

(4) Iċ-Chairperson tal-Kumitat dwar il-Kultivazzjoni tal-Uċuħ
tar-Raba’ għandu jkun elett mill-membri tal-Kumitat dwar il-
Kultivazzjoni tal-Uċuħ tar-Raba’ minn fost il-membri tal-istess
Kumitat permezz ta’ maġġoranza sempliċi għal perjodu ta’ tlett snin. 

(5) Iċ-Chairperson tal-Kunsill għandu jsejjaħ l-ewwel laqgħa
tal-Kumitat dwar il-Kultivazzjoni tal-Uċuħ tar-Raba’ mhux aktar tard
minn xahar mid-data tal-ħatra tal-Kumitat tal-Uċuħ tar-Raba’ bl-
elezzjoni taċ-Chairperson tal-Kumitat dwar il-Kultivazzjoni tal-Uċuħ
tar-Raba’ bħala l-għan waħdieni tal-ewwel laqgħa. Iċ-Chaiperson tal-
Kunsill għandu jwettaq l-atti kollha preliminari u meħtieġa sabiex
jiżgura l-elezzjoni b’mod ordnat taċ-Chairperson tal-Kunsill tal-Uċuħ
tar-Raba’ mill-membri tal-kumitat. 

(6) Iċ-Chairperson tal-Kunsill tal-Uċuħ tar-Raba’ għandu jkun
membru ex officio tal-Kunsill. 

(7) Il-Kumitat dwar il-Kultivazzjoni tal-Uċuħ tar-Raba’ jista'
jaġixxi minkejja kull vakanza fost il-membri tiegħu sakemm ikun
hemm quorum preżenti għal-laqgħa.

(8) Mingħajr ħsara għad-disposizzjonijiet ta' dawn ir-
regolamenti, il-Kumitat dwar il-Kultivazzjoni tal-Uċuħ tar-Raba’
għandu jirregola l-proċeduri tiegħu u jistabilixxi l-quorum tal-laqgħat
tiegħu.

Kumitat dwar 
is-Settur tat-
Trobbija tal-
Bhejjem.

7. (1) Qiegħed hawnhekk jitwaqqaf il-Kumitat dwar is-
Settur tat-Trobbija tal-Bhejjem li għandu jirrappreżenta s-settur tat-
trobbija u ż-żamma tal-bhejjem u jiddiskuti kwistjonijiet, jagħti
rakkomandazzjonijiet u jagħti pariri sabiex jippromwovi titjib fis-
settur tas-settur tat-trobbija u ż-żamma tal-bhejjem, u l-Kumitat dwar
is-Settur tal-Bhejjem jista’ wkoll jiġi kkonsultat mill-Kunsill dwar
ħwejjeġ jew kwistjonijiet fis-settur li l-Kunsill jista’, fid-diskrezzjoni
tiegħu, jirreferi lill-Kumitat

(2) Il-membri tal-Kumitat dwar is-Settur tat-Trobbija tal-
Bhejjem għandhom jiġu maħtura mill-Ministru għal perjodu ta’ tliet
snin.

(3) Il-Kumitat dwar is-Settur tat-Trobbija tal-Bhejjem għandu
jkun kompost minn tmien membri li jirrappreżentaw koperattivi,
organi rappreżentattivi tal-produtturi fis-settur agrikolu u persuni
involuti fis-setturi jew attivitajiet li ġejjin:

(a) settur tat-trobbija tal-baqar; u

(b) settur tat-trobbija tan-nagħaġ; u 

(ċ) settur tat-trobbija tal-mogħoż; u

(d) settur tat-trobbija tal-majjali; u

(e) settur tat-trobbija tat-tiġieġ; u 

(f) settur tat-trobbija tal-fniek; u

(g) settura tal-apikultura; u

(h) raħħal taħt l-erbgħin sena.

(4) Iċ-Chairperson tal-Kumitat dwar is-Settur tat-Trobbija tal-
Bhejjem għandu jkun elett mill-membri tal-Kumitat dwar is-Settur
tat-Trobbija tal-Bhejjem minn fost il-membri tal-istess Kumitat
permezz ta’ maġġoranza sempliċi għal perjodu ta’ tlett snin. 

(5) Iċ-Chairperson tal-Kunsill għandu jsejjaħ l-ewwel laqgħa
tal-Kumitat dwar is-Settur tat-Trobbija tal-Bhejjem mhux aktar tard
minn xahar mid-data tal-ħatra tal-Kumitat dwar is-Settur tat-Trobbija
tal-Bhejjem bl-elezzjoni taċ-Chairperson tal-kumitat bħala l-għan
waħdieni tal-ewwel laqgħa. Iċ-Chaiperson tal-Kunsill għandu jwettaq
l-atti kollha preliminari u meħtieġa sabiex jiżgura l-elezzjoni b’mod
ordnat taċ-Chairperson tal-Kumitat dwar is-Settur tat-Trobbija tal-
Bhejjem mill-membri tal-kumitat. 

(6) Iċ-Chairperson tal-Kumitat dwar is-Settur tat-Trobbija tal-
Bhejjem għandu jkun membru ex officio tal-Kunsill.

(7) Il-Kumitat dwar is-Settur tat-Trobbija tal-Bhejjem jista’
jaġixxi minkejja kull vakanza fost il-membri tiegħu, sakemm ikun
hemm quorum preżenti għal-laqgħa.

(8) Mingħajr ħsara għad-dispożizzjonijiet ta’ dawn ir-
regolamenti, il-Kumitat dwar is-Settur tat-Trobbija tal-Bhejjem
għandu jirregola l-proċeduri tiegħu u jistabilixxi l-quorum tal-laqgħat
tiegħu.

Segretarju.8. (1) Il-Ministru għandu jaħtar pesuna impjegata fis-
settur pubbliku sabiex taġixxi bħala Segretarju tal-Kunsill u li jkun
responsabbli għall-ħwejjeġ ta’ amministrazzjoni tal-Kunsill, tal-
Kumitat dwar il-Kultivazzjoni tal-Uċuħ tar-Raba’ u tal-Kumitat dwar

(3) Il-Kumitat dwar is-Settur tat-Trobbija tal-Bhejjem għandu
jkun kompost minn tmien membri li jirrappreżentaw koperattivi,
organi rappreżentattivi tal-produtturi fis-settur agrikolu u persuni
involuti fis-setturi jew attivitajiet li ġejjin:

(a) settur tat-trobbija tal-baqar; u

(b) settur tat-trobbija tan-nagħaġ; u 

(ċ) settur tat-trobbija tal-mogħoż; u

(d) settur tat-trobbija tal-majjali; u

(e) settur tat-trobbija tat-tiġieġ; u 

(f) settur tat-trobbija tal-fniek; u

(g) settura tal-apikultura; u

(h) raħħal taħt l-erbgħin sena.

(4) Iċ-Chairperson tal-Kumitat dwar is-Settur tat-Trobbija tal-
Bhejjem għandu jkun elett mill-membri tal-Kumitat dwar is-Settur
tat-Trobbija tal-Bhejjem minn fost il-membri tal-istess Kumitat
permezz ta’ maġġoranza sempliċi għal perjodu ta’ tlett snin. 

(5) Iċ-Chairperson tal-Kunsill għandu jsejjaħ l-ewwel laqgħa
tal-Kumitat dwar is-Settur tat-Trobbija tal-Bhejjem mhux aktar tard
minn xahar mid-data tal-ħatra tal-Kumitat dwar is-Settur tat-Trobbija
tal-Bhejjem bl-elezzjoni taċ-Chairperson tal-kumitat bħala l-għan
waħdieni tal-ewwel laqgħa. Iċ-Chaiperson tal-Kunsill għandu jwettaq
l-atti kollha preliminari u meħtieġa sabiex jiżgura l-elezzjoni b’mod
ordnat taċ-Chairperson tal-Kumitat dwar is-Settur tat-Trobbija tal-
Bhejjem mill-membri tal-kumitat. 

(6) Iċ-Chairperson tal-Kumitat dwar is-Settur tat-Trobbija tal-
Bhejjem għandu jkun membru ex officio tal-Kunsill.

(7) Il-Kumitat dwar is-Settur tat-Trobbija tal-Bhejjem jista’
jaġixxi minkejja kull vakanza fost il-membri tiegħu, sakemm ikun
hemm quorum preżenti għal-laqgħa.

(8) Mingħajr ħsara għad-dispożizzjonijiet ta’ dawn ir-
regolamenti, il-Kumitat dwar is-Settur tat-Trobbija tal-Bhejjem
għandu jirregola l-proċeduri tiegħu u jistabilixxi l-quorum tal-laqgħat
tiegħu.

Segretarju.8. (1) Il-Ministru għandu jaħtar pesuna impjegata fis-
settur pubbliku sabiex taġixxi bħala Segretarju tal-Kunsill u li jkun
responsabbli għall-ħwejjeġ ta’ amministrazzjoni tal-Kunsill, tal-
Kumitat dwar il-Kultivazzjoni tal-Uċuħ tar-Raba’ u tal-Kumitat dwar

it-Trobbija tal-Bhejjem. 

(2) Is-Segretarju għandu jkun maħtur għal perjodu ta’ tlett
snin, skont it-termini u l-kundizzjonijiet li l-Kunsill, bl-approvazzjoni
tal-Ministru, jista’ jistabbilixxi. 

(3) Is-Segretarju għandu jkun responsabbli għall-
amministrazzjoni u s-servizzi segretarjali tal-Kunsill, tal-Kumitat
dwar il-Kultivazzjoni tal-Uċuħ tar-Raba’ u tal-Kumitat dwar it-
Trobbija tal-Bhejjem, u għandu inter alia jkun responsabbli:

(a) sabiex jsejjaħ laqgħat tal-Kunsill, tal-Kumitat dwar
il-Kultivazzjoni tal-Uċuħ tar-Raba’ u tal-Kumitat dwar it-
Trobbija tal-Bhejjem u jżomm minuti tal-laqgħat;

(b) għaż-żamma ta’ records tal-membri preżenti,
assenti u skużati waqt il-laqgħat;

(ċ) għall-provvista ta’ servizzi amministrattivi u
segretarjali meħtieġa mill-Kunsill, mill-Kumitat dwar il-
Kultivazzjoni tal-Uċuħ tar-Raba’ u mill-Kumitat dwar it-
Trobbija tal-Bhejjem;

(d) biex jiżgura li l-informazzjoni kollha li tista’ tkun
meħtieġa mill-Kunsill, mill-Kumitat dwar il-Kultivazzjoni tal-
Uċuħ tar-Raba’ u mill-Kumitat dwar it-Trobbija tal-Bhejjem
sabiex jwettqu l-funzjonijiet tagħhom tkun disponibbli għall-
Kunsill u għal dawk il-kumitati;

(e) biex jipprovdi informazzjoni u jwettaq xogħol
preparatorju għall-għanijiet ta’ rapporti tal-Kunsill, tal-Kumitat
dwar il-Kultivazzjoni tal-Uċuħ tar-Raba’ u tal-Kumitat dwar it-
Trobbija tal-Bhejjem;

(f) biex jiżgura li s-servizzi tal-uffiċċju jiġu pprovduti
biex il-Kunsill, il-Kumitat dwar il-Kultivazzjoni tal-Uċuħ tar-
Raba’ u l-Kumitat dwar it-Trobbija tal-Bhejjem jkunu jistgħu
joperaw; u

(g) jassumi kull responsabbilità oħra li tista’ tiġi
delegata miċ-Chairpersons rispettivi f’isem il-Kunsill, il-
Kumitat dwar il-Kultivazzjoni tal-Uċuħ tar-Raba’ u il-Kumitat
dwar it-Trobbija tal-Bhejjem.

Laqgħat. 9. (1) Il-Kunsill għandu jiltaqa’ fuq bażi regolari kif iċ-
Chairperson jqis neċessarju, iżda l-Kunsill għandu jiltaqa’ mhux
inqas minn darba kull tlett xhur f’kull sena kalendarja. 

(2) Il-Kumitat dwar il-Kultivazzjoni tal-Uċuħ tar-Raba’ u l-
Kumitat dwar it-Trobbija tal-Bhejjem għandhom jiltaqgħu fuq bażi

regolari kif iċ-Chairpersons rispettivi jqisu neċessarju, iżda
għandhom jiltaqgħu mhux inqas minn darba kull tlett xhur f’kull sena
kalendarja. 

(3) Għandha ssir laqgħa mal-Ministru mhux inqas minn darba
kull tlett xhur f’kull sena kalendarja.

Rapport.10. Il-Kunsill għandu, mhux aktar tard minn sitt ġimgħat wara
t-tmiem tas-sena ta’ kull sena kalendarja, jew meta mitlub mill-
Ministru, jippreżenta rapport annwali lill-Ministru  dwar l-attivatijiet
kollha tal-Kunsill, tal-Kumitat dwar il-Kultivazzjoni tal-Uċuħ tar-
Raba’ u tal-Kumitat dwar it-Trobbija tal-Bhejjem mwettqa tul dik is-
sena. Ir-rapport għandu inter alia jinkludi rapport ġenerali dwar il-
proċeduri u l-għanijiet milħuqa li jaqgħu taħt il-funzjonijiet tal-
Kunsill fil-perjodu li għalih jirreferi.

Relazzjoni bejn 
il-Ministru, 
Kunsill u l-
kumitati.

11. (1) Il-Ministru jista’, minn żmien għal żmien, jagħti
lill-Kunsill, lill-Kumitat dwar il-Kultivazzjoni tal-Uċuħ tar-Raba’ u
lill-Kumitat dwar it-Trobbija tal-Bhejjem direttivi bil-mitub kif
jidhirlu xieraq, sakemm tali direttivi jkunu konsistenti mad-
dispożizzjonijiet ta’ dawn ir-regolamenti u r-regolamenti magħmula
taħt l-Att, u l-Kunsill, u l-Kumitati fuq imsemmija għandhom, malajr
kemm ikun prattikament possibbli, jagħtu effett għal dawk id-direttivi
u jmexxu l-affarijiet tagħhom skont tali direttivi. 

(2) Għall-finijiet ta’ dawn ir-regolamenti l-frażi "r-regolamenti
magħmula taħt l-Att" li tinsab fis-subregolament (1) għandha tfisser
regolamenti b’mod ġenerali biex jagħtu effett għad-dispożizzjonijiet
ta’ dawn ir-regolamenti, u għall-aħjar twettieq ta’ kull waħda mid-
dispożizzjonijiet ta’ dawn ir-regolamenti:

Iżda, mingħajr preġudizzju għall-ġeneralità ta’ dan is-
subregolament, dawk ir-regolamenti jistgħu, b’mod partikolari,
jipprovdu għall-proċeduri aminnistrattivi u l-organizzjoni, il-quorum
u rappurtaġġ tal-Kunsill, tal-Kumitat dwar il-Kultivazzjoni tal-Uċuħ
tar-Raba’ u tal-Kumitat dwar it-Trobbija tal-Bhejjem u kull materja
oħra għat-twettieq xieraq tal-funzjonijiet tal-Kunsill u ta’ dawk il-
kumitati. 

